
KORXONA FAOLIYATI SAMARADORLIGINI 
BAHOLASHNING KOMPLEKS YONDASHUVI: 

NAZARIYA VA AMALIYOT
Xalilov Bekzod Axmatovich

Toshkent davlat iqtisodiyot universiteti tayanch doktoranti

Annotatsiya: Ushbu maqolada korxonalarni samarali boshqarish va uning samaradorligini baholashning nazariy hamda 
amaliy asoslari tahlil qilingan. Zamonaviy raqobat muhitida axborot-kommunikasiya texnologiyalarini joriy etish orqali 
korxonalarning raqobatbardoshligini oshirish zarurligi ta'kidlangan. Maqolada samaradorlik tushunchasining mazmuni, 
uning ichki va tashqi koʻrsatkichlari, baholash mezonlari hamda turli olimlarning nazariy yondashuvlari yoritilgan. 
Shuningdek, korxona faoliyati samaradorligini baholashda iqtisodiy, tashkiliy va marketing koʻrsatkichlarini oʻzaro bogʻliq 
holda tahlil qilish va baholash tizimini shakllantirish boʻyicha tavsiyalar beriladi. Ilmiy ishlar tahlillari orqali boshqaruvning 
strategik samaradorligini oshirish uchun zarur omillar koʻrsatilgan. 

Kalit soʻzlar: korxona boshqaruvi, samaradorlik, iqtisodiy tahlil, strategik boshqaruv, axborot texnologiyalari, KPI 
koʻrsatkichlari.
Abstract: This article analyzes the theoretical and practical foundations of effective enterprise management and 
performance evaluation. It highlights the necessity of enhancing enterprise competitiveness in today’s competitive 
environment through the implementation of information and communication technologies. The paper explores the concept 
of efficiency, its internal and external indicators, assessment criteria, and various theoretical approaches proposed by 
scholars. Furthermore, it offers recommendations for developing an evaluation system based on the integrated analysis 
of economic, organizational, and marketing performance indicators. Based on the analysis of academic literature, the 
article identifies key factors essential for improving the strategic effectiveness of management.

Key words: enterprise management, efficiency, economic analysis, strategic management, information technology, KPI 
indicators.
Аннотация: В данной статье проанализированы теоретические и практические основы эффективного управления 
предприятиями и оценки их результативности. Отмечается необходимость повышения конкурентоспособности 
предприятий в современных условиях конкуренции посредством внедрения информационно-коммуникационных 
технологий. В статье раскрывается содержание понятия «эффективность», рассматриваются его внутренние и 
внешние показатели, критерии оценки, а также теоретические подходы различных учёных. Кроме того, приведены 
рекомендации по формированию системы оценки, основанной на взаимосвязанном анализе экономических, 
организационных и маркетинговых показателей деятельности предприятия. На основе анализа научных 
исследований определены ключевые факторы, способствующие повышению стратегической эффективности 
управления.

Ключевые слова: управление предприятием, эффективность, экономический анализ, стратегическое управление, 
информационные технологии, показатели KPI.

K I R I S H
XXI asr – “Intellektual va axborotlar asri” deb e’tirof etilayotgan bugungi globallashuv va raqobatbardoshlik 

muhitida korxonalar faoliyatini samarali tashkil etish va ularni raqobatbardosh holda boshqarish har qachongidan 
ham koʻproq ahamiyat kasb etmoqda. Zamonaviy iqtisodiy munosabatlar, bozor sharoitidagi keskin oʻzgarishlar, 
raqobatchilarning harakatlari va mijozlar talabining oshishi korxonalar oldiga yangi vazifalarni qoʻyadi. Bunday 
sharoitda korxonalarning faoliyat samaradorligini baholash, tahlil qilish va oqilona boshqarish jarayoni strategik 
ahamiyatga ega vazifaga aylanmoqda. Oʻzbekiston Respublikasida ham korxonalarni raqobatbardosh holda 
boshqarish, samaradorlikni oshirish va innovasion yondashuvlarni joriy etishga qaratilgan keng koʻlamli 
islohotlar amalga oshirilmoqda. Ayniqsa, “Raqamli Oʻzbekiston – 2030” dasturi, “Aqlli shahar” konsepsiyasi va 
raqamli iqtisodiyotni joriy etishga oid normativ hujjatlar mamlakatda axborot-kommunikasiya texnologiyalarini 
iqtisodiyotning turli sohalariga tatbiq etishni yanada jadallashtirmoqda1. Bu esa korxonalarga faoliyat 

1  https://lex.uz/uz/docs/5030957 

samaradorligini oshirishda yangi imkoniyatlarni taqdim etish bilan birga, zamonaviy boshqaruv modellarini talab 
etmoqda.

Ta’kidlash joizki, samaradorlik tushunchasi iqtisodiy va boshqaruv fanlarida koʻp qirrali mazmunga ega 
boʻlib, “natija”, “samara”, “sifat” kabi atamalar bilan chambarchas bogʻliq. P.Druker, V.Pareto, A.B.Borisov, 
R.S.Kaplan, I.Ansoff kabi taniqli iqtisodchilar tomonidan berilgan ta’riflar bu tushunchaning koʻplab jihatlarini 
yoritib bergan. Shu bilan birga, samaradorlikni aniqlashda faqat moliyaviy koʻrsatkichlar emas, balki tashkiliy, 
marketing, resurslardan foydalanish darajasi, mijozlar qoniqishini baholash, xizmat sifatini nazorat qilish kabi 
koʻplab koʻrsatkichlar ham muhim oʻrin tutadi.

Mavjud ilmiy manbalar tahlili shuni koʻrsatmoqdaki, korxonalarda boshqaruv samaradorligini baholash 
tizimi etarlicha shakllanmagan, koʻpincha oʻrtacha koʻrsatkichlarga tayanilgan holda baholash amalga oshiriladi. 
Bunday yondashuv esa tashkilotning toʻliq salohiyatini namoyon etmaydi, muammolarni barvaqt aniqlash va 
echim topish imkoniyatini cheklaydi. Shu sababli samaradorlikni kompleks va tizimli baholash, ya’ni iqtisodiy, 
tashkiliy va marketing jihatlarni qamrab olgan koʻrsatkichlar orqali baholash zaruriyati yuzaga kelmoqda.

Ushbu maqolada aynan shu masalalarning nazariy va amaliy asoslari, xalqaro va mahalliy ilmiy qarashlar 
asosida tahlil etilib, samaradorlikni baholashga doir koʻrsatkichlar, baholash usullari hamda ularni qoʻllash 
amaliyotida yuzaga keladigan muammolar koʻrib chiqiladi. Shuningdek, samaradorlikni oshirishga xizmat 
qiluvchi ilgʻor yondashuvlar, KPI koʻrsatkichlari va axborot-kommunikasiya texnologiyalaridan foydalanish 
imkoniyatlari boʻyicha takliflar ilgari suriladi.

Adabiyotlar sharhi. Korxonalarni samarali boshqarish va faoliyat samaradorligini baholash masalalari 
iqtisodiyot va menejment sohasidagi eng muhim ilmiy yoʻnalishlardan biri hisoblanadi. Ushbu mavzuda 
mahalliy va xalqaro miqyosda koʻplab olimlar tomonidan nazariy asoslar ishlab chiqilgan, turli yondashuvlar 
ilgari surilgan va samaradorlikni baholashning uslubiy asoslari shakllantirilgan.

Piter Druker samaradorlikni menejment faoliyatining asosiy vazifasi sifatida koʻrib chiqib, uni tashkilot 
maqsadlariga erishishda resurslarning oqilona va tejamli foydalanilishi bilan bogʻlaydi. Uning “Doing the right 
things” tamoyili strategik boshqaruvning asosiy mohiyati sifatida qabul qilinadi. Drukerga koʻra, samaradorlikning 
asosiy mezoni – belgilab olingan maqsadlarga erishish darajasi va bu jarayonda sarflangan xarajatlar bilan 
bogʻliq hisoblanadi.

V.Pareto va D.Rikardo tomonidan ilgari surilgan iqtisodiy samaradorlik nazariyalari klassik siyosiy iqtisod 
yoʻnalishlariga taalluqli boʻlib, “qiyosiy ustunlik” va “optimal taqsimot” tushunchalariga asoslangan. Ular 
samaradorlikni bozorda resurslar taqsimotining samarali boʻlishi orqali baholaydi. V.Paretoning “optimallik 
nuqtasi” tushunchasi bugungi kunda ham resurslardan samarali foydalanishni baholashda dolzarb hisoblanadi.

E.M. Korotkov esa boshqaruv samaradorligini tashkilot rahbariyatining kasbiy mahorati, strategik qarorlar 
qabul qilish qobiliyati va monitoring jarayonlarini toʻgʻri tashkil etish bilan bogʻlaydi. U samaradorlikni koʻp qirrali 
va tizimli yondashuv orqali baholashni taklif etadi.

L.A. Naskina nazariy qarashlarida samaradorlikni natija va xarajatlar nisbati orqali oʻlchashni taklif qiladi. 
Uning fikricha, samaradorlik koeffisienti – bu iqtisodiy faoliyat samaradorligini aniqlashdagi muhim mezon 
boʻlib, uni miqdoriy koʻrsatkichlar orqali baholash mumkin. Shu bilan birga, samaradorlikni faqat moliyaviy 
koʻrsatkichlar asosida emas, balki tashkiliy va marketing koʻrsatkichlar bilan birgalikda tahlil qilish kerakligiga 
urgʻu beradi.

Xalqaro tajribalarga murojaat qilar ekanmiz, R.S. Kaplan va D.P. Norton tomonidan taklif etilgan Balanced 
Scorecard (BSC) modeli korxonalar faoliyatini toʻrt yoʻnalish: moliyaviy koʻrsatkichlar, mijozlar nuqtai nazaridan 
samaradorlik, ichki jarayonlar samaradorligi va oʻquv-ta’lim salohiyati asosida baholashni nazarda tutadi. BSC 
modelі korxonalarda strategik boshqaruvni samarali tashkil etish va barcha bosqichlarda baholash tizimini 
shakllantirish imkonini beradi.

Igor Ansoff esa strategik boshqaruv va biznes muhitini tahlil qilishni samaradorlikni oshirishda muhim 
omil sifatida koʻradi. U ekstropolyasiya va ssenariylar tahlili asosida prognozlashni taklif etadi, bu esa korxona 
istiqbollarini aniqlashda muhim ahamiyat kasb etadi. Uning modeli korxonaning tashqi muhitga moslashish 
qobiliyatini baholashga yoʻnaltirilgan.

Maykl Porterning qarashlarida esa samaradorlikning asosiy manbai sifatida innovasiyalarga va uzluksiz 
yangilanishga urgʻu beriladi. Uning “raqobat ustunligi” nazariyasiga koʻra, korxona oʻz faoliyatini faqat ichki 
resurslarga emas, balki bozor sharoitiga moslashuv va texnologiyalarni oʻzlashtirish qobiliyatiga asoslanishi 
lozim. Mahalliy tadqiqotchilardan R.S. Muratov, I.A. Djalolova va S.Sh. Oripovlar tomonidan korxonalarning 
iqtisodiy barqarorligi, moliyaviy koʻrsatkichlari va boshqaruv shakllari chuqur tahlil qilingan. Ular korxonalarni 
tashkil etish, boshqarish, samaradorlikni baholash va tahlil qilish mexanizmlarini kompleks yondashuv asosida 
ishlab chiqish zarurligini ta’kidlaydi.

I.O. Ulashev va Sh.A. Atamuradov boshqaruv usullarini tanlash va samaradorlikni oshirish boʻyicha ilmiy 
takliflar ishlab chiqqan. G.Sh. Xonkeldieva esa korporasiyalardagi ichki boshqaruv koʻrsatkichlarini baholash, 
ragʻbatlantirish tizimini takomillashtirish va ularni samaradorlik bilan bogʻlash mexanizmlarini ishlab chiqqan.

Shuningdek, R.R. Abduraupov xorijiy investisiyalar ishtirokidagi qoʻshma korxonalar faoliyatini 
boshqarishning zamonaviy yondashuvlari, xatarlarni kamaytirish va barqaror samaradorlikka erishish borasidagi 
tadqiqotlari bilan tanilgan.

Xulosa qilib aytganda, adabiyotlar tahlili korxona faoliyati samaradorligini baholashdagi yondashuvlar 
xilma-xilligini, sohaviy oʻziga xosliklarni va har bir olimning qarashlari orqali tashkilotning strategik rivojlanish 
imkoniyatlarini toʻgʻri baholash mumkinligini koʻrsatadi. Maqolada ushbu nazariy qarashlar amaliyot bilan 
uygʻunlashtirilgan holda tahlil qilingan va boshqaruv samaradorligini oshirishga qaratilgan tavsiyalar ishlab 
chiqilgan.

Natija. Olib borilgan tahlillar va ilmiy nazariyalar asosida shuni ta’kidlash mumkinki, korxonalar faoliyati 
samaradorligini aniqlashda yagona va universal koʻrsatkich mavjud emas. Samaradorlikni baholash koʻp 
qirrali yondoshuvni talab etadi, ya’ni faqat iqtisodiy natijalar emas, balki tashkiliy, resurslardan foydalanish 
darajasi, xizmat sifati, mijozlar qoniqishini ham qamrab olgan kompleks tizim yaratilishi zarur. Ayniqsa, axborot-
kommunikasiya texnologiyalari (AKT) keng joriy etilayotgan sharoitda korxonalarda boshqaruv samaradorligini 
real vaqtda tahlil qilish va nazorat etish imkoniyatlari kengaymoqda. Bu esa har bir tashkilot uchun strategik 
qarorlar qabul qilishda yangi talablar qoʻymoqda.

Misol sifatida hozirgi kunda korxonalar oʻzining uchta asosiy tamoyili asosida faoliyatini olib bormoqda: 
- yuqori malakali mutaxassislardan yuqori sifatli xizmatlar koʻrsatish orqali bozor ulushini oshirish; 
- ishonchli etkazib beruvchilar bilan ishlash orqali samaradorlikni oshirish; 
- har bir xodimning kasbiy savodxonligini oshirish orqali martaba oʻsishini ta’minlash. 
Zamonaviy sharoitda kompaniya doimiy ravishda texnik jihatdan murakkab bozorni kuzatib borish, ishlab 

chiqarish va xizmat koʻrsatish sifatini oshirish zarurati bilan duch kelmoqda. Tashkilot faoliyatining doimiy 
monitoringi zarurligini hisobga olgan holda, biz nafaqat moliyaviy, balki korxona faoliyatining tashkiliy va 
marketing qismlarini baholash uchun koʻrsatkichlar guruhini taklif qilish mumkin(qarang:1.1-jadval).

1- jadval. Korxona faoliyati samaradorligini baholash uchun qoʻshimcha koʻrsatkichlar.

Baholash yoʻnalishi Koʻrsatkichlarning nomlanishi Hisoblash qonuniyati (formulasi)

Kompaniya nufuzi
Marjinal daromad ulushining oʻrtacha 
oʻsish sur’ati yangi mijozlarni jalb 
qilish hisobiga (davr uchun), K, % MD - yangi mijozlarni jalb qiliidan olingan 

marjinal daromad, 1 - hisobot davri 0 - oldingi 
davr

Xizmat koʻrsatilga-nidan 
soʻnggi fao-liyat yuki Yuklatilganlik darajasi, Yd, % Tb - band boʻlgan vaqt Siv - smenaning umumiy 

ish vaqti

Bir davrda xizmat koʻrsatish 
samara-dorli koʻrsatkich-
larini hisoblash

Foyda, bir davr xizmat koʻrsatish Xs - xizmatdan olingan umumiy foyda, Xd - 
xizmat koʻrsatilgan davrlar soni;

Mehnat unumdorligi Natural (Mu - nat.)
Qiymat koʻrinishida (Q) Mx - tahlil qilinayotgan davrda xizmat 

koʻrsatilgan mijozlar soni, birlik; Iks - 
xodimlarning oʻrtacha soni.

Korxonaning samaradorligini baholash tarkibiy boʻlinmalarning ishlash koʻrsatkichlari, yalpi foyda va 
mijozlar ehtiyojini qondirish darajasi, shuningdek, oʻrtacha koʻrsatkichlarni tahlil qilish bilan cheklanganligi 
sababli koʻrsatilgan xizmatlarning narxi, samaradorlikning har tomonlama koʻrinishini olish mumkin emas. 
Faoliyatni baholash tizimini tashkil etish boʻyicha biz taklif qilgan tavsiyalar ushbu muammoni korxona uchun 
maqbul tarzda hal qilish imkonini beradi.

1- rasm - Koʻrsatilayotgan xizmatlar sifatini baholash koʻrsatkichlari va mezonlari

2- rasm. Korxona faoliyati samaradorligini hisobga olgan holda baholash tizimi2.

Xulosa qilib, yuqorida biz tomonimizdan olib borilgan manbalarga tayanib aytishimiz mumkinki, korxonaning 
faoliyat sohasidan qat’iy nazar, samaradorligini  oshirish va uni baholash tizimi faoliyatning iqtisodiy, tashkiliy va 
marketing jihatlarini albatta qamrab olishi kerak. Bunda samaradorlik natijalari va mijozlar ehtiyojini qondirish 
oʻrtasidagi bogʻliqlik tamoyiliga tayaniladi. Bu bizga korxonani maksimal darajada rivojlantirish uchun ustuvor 
vazifalarga, jumladan foydani minimallashtirish, bozor ta’sirini kengaytirish, sanoatda ishbilarmonlik obroʻsini 
saqlash va mustahkamlash kabi erishish imkoniyatini beradi. Bunday holda, faoliyat koʻrsatkichlarini tanlashda 
muhim omillar - faoliyat koʻlami (kichik, oʻrta, yirik biznes), boshqaruv qarorlarini qabul qilish uchun zarur boʻlgan 
vazifalar turlari (operativ, joriy, strategik), zarur tahliliy ma’lumotlarning mavjudligi. ma’muriy va boshqaruv 
xodimlarining malakasini baholash, qarorlar qabul qilishni markazlashtirish va markazsizlashtirish darajasini 
hisobga olgan holda aloqalarni tashkil etish, oʻz vaqtida tahlil qilish imkonini beradigan zarur texnik vositalar 
bilan ta’minlashdan iborat. Faoliyatni baholash tizimi tashkilotning oʻziga xos xususiyatlarini, uni zarur resurslar 
bilan ta’minlashni hisobga olgan holda shakllanishi va uzoq muddatli va qisqa muddatli maqsadlarga erishish 
darajasini oʻlchash imkonini berishi lozim. Bu bevosita korxona faoliyati samaradorligini oshirishda axborot 
kommunikasiya texnologiyalarini qoʻllashda yuqorida qayd etilganlarni albatta hisobga olishni taqozo etadi.

2  Расм муаллиф томонидан ишлаб чиқилган.

X U L O S A  V A  T A K L I F L A R
Xulosa oʻrnida ta’kidlash joizki, korxonalar samaradorligini baholash tizimi bugungi kunda faqat moliyaviy 

natijalarga asoslangan koʻrsatkichlar bilan cheklanib qolmasligi lozim. Tashkilotning bozordagi mavqeini 
mustahkamlash, raqobatbardoshligini oshirish va mijozlarga yuqori sifatli xizmatlar koʻrsatishga intilishi faqat 
kompleks yondashuv, ya’ni iqtisodiy, tashkiliy va marketing jihatlarini qamrab olgan samaradorlik koʻrsatkichlarini 
qoʻllash orqali amalga oshirilishi mumkin. Maqolada taklif qilingan koʻrsatkichlar marjinal daromad oʻsish sur’ati, 
xizmat yuki darajasi, mehnat unumdorligi, xizmatdan olingan foyda – korxona faoliyatining turli jihatlarini toʻliq 
baholashga xizmat qiladi. Bu esa tashkilotga strategik va joriy qarorlar qabul qilishda asoslangan ma’lumotlarga 
tayanish imkonini yaratadi.

Samaradorlikni toʻgʻri baholash va aniq natijalarga erishish uchun quyidagi omillarni hisobga olish 
maqsadga muvofiq:

- korxona faoliyatining koʻlami va turi;
- boshqaruv tizimidagi qaror qabul qilish jarayonlari;
- xodimlarning malakasi va ish yuki;
- axborot texnologiyalari va tahliliy vositalardan foydalanish darajasi.
Shu asosda aytish mumkinki, korxonada samaradorlikni baholash tizimining shakllantirilishi – uning 

strategik maqsadlarga erishishini ta’minlovchi muhim vositadir. U nafaqat mijozlar ehtiyojini qondirish va ichki 
tashkiliy faoliyatni takomillashtirish, balki barqaror rivojlanish va bozordagi obroʻni saqlab qolishda ham muhim 
rol oʻynaydi. Shunday qilib, taklif etilgan koʻrsatkichlar va baholash mexanizmlari tashkilotga oʻz faoliyatini keng 
qamrovli, xolis va samarali baholash, va eng muhimi  istiqbolda toʻgʻri qarorlar qabul qilish uchun ilmiy-amaliy 
asos yaratadi.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

